
 საგრანტო კონკურსი სოციალური საწარმოების განვითარება / ჩამოყალიბებაზე იმერეთისა და სამეგრელოს რეგიონებში
[bookmark: _Hlk43736092]ლტოლვილთა დანიის საბჭო (ლდს) იწვევს სამეგრელოსა და იმერეთის რეგიონებში მოქმედ სოციალურ საწარმოებს, ასევე დამწყებ ბიზნესებს და/ან სამოქალაქო საზოგადოების ორგანიზაციებს (სსო-ები) საპროექტო განაცხადების წარმოსადგენად. საგრანტო კონკურსის მონაწილეობის მსურველებს უნდა გააჩნდეთ მკაფიო მიზნები სოციალური საწარმოს დაარსების ან სოციალური მეწარმეობის კონკრეტული მიმართულების განვითარების კუთხით საკუთარი ბიზნესის/საქმიანობის ფარგლებში. აღნიშნული საგრანტო კონკურსი ხორციელდება GIZ-ის მიერ დაფინანსებული პროექტის „ სახელმწიფო უწყებების შესაძლებლობების ზრდა მოწყვლადი ჯგუფების სოციალურ ეკონომიკური პრობლემების მოგვარების მიზნით“ ფარგლებში.
შესავალი
ლდს (ლტოლვილთა დანიის საბჭო), დაარსდა 1956 წელს დანიაში, არის დანიის უმსხვილესი და მსოფლიოში წამყვანი არაკომერციული, დამოუკიდებელი, უფლებებზე დაფუძნებული ლტოლვილთა ორგანიზაცია.
ჩვენი მიზანია დახმარება გავუწიოთ ლტოლვილებს, იძულებით გადაადგილებულ პირებს და მათ მასპინძელ თემებს იცხოვრონ ღირსეულად.  ჩვენ ვიცავთ ადამიანის უფლებებს და მათ სიცოცხლეს და კონფლიქტის შედეგად დაზარალებულ მოსახლეობას ვაძლევთ შესაძლებლობას თავშესაფრის და საკვების უზრუნველყოფით ასევე დასაქმების, განათლების და ინტეგრაციის  გზით მიაღწიონ  მდგრად მომავალს. 
1998 წლიდან საქართველოში პროგრამების შემუშავება მიმდინარეობს „უფლებათა დაცვის“ პრინციპით, რაც  საშუალებას გვაძლევს მოვახდინოთ ამ პრინციპების  გათვალისწინება ნებისმიერ აქტივობაში.  ამასთან დაკავშირებით, ჩვენ მომავალშიც გავაგრძელებთ მუშაობას ჩვენი ცოდნის გაფართოებაზე და ვუზრუნველყოფთ იძულებით გადაადგილებული პირებისთვის, დაბრუნებული და მასპინძელი თემებისთვის მდგრადი გადაწყვეტილებების მიღებას. ასევე, იძულებით გადაადგილებულ პირებს, დაბრუნებულებს, მასპინძელ თემებსა და ლტოლვილთა მსგავს სიტუაციაში მყოფ პირებს იურიდიული დახმარებისა და ცნობიერების ამაღლების გზით დავეხმაროთ აქტიურად დაიცვან თავიანთი უფლებები. 
საქართველოში ლდს-ს მთავარი დონორები 2020 წელს არიან გერმანიის რეკონსტრუქციისა და განვითარების ბანკი (KfW), გერმანიის საერთაშორისო თანამშრომლობის საზოგადოება (GIZ) და ევროკავშირი. 
პროგრამები ძირითადად ეხმიანება ინტერვენციის შემდეგ ძირითად სექტორებს, ლდს- ს მანდატის შესაბამისად რათა უზრუნველყოს გრძელვადიანი გადაწყვეტილებები დევნილთა მიმართ საქართველოში: 
· საარსებო წყაროები (თვით-უზრუნველყოფა, მცირე-ბიზნესი და მცირე და საშუალო საწარმოების განვითარება, სოციალური საწარმოს განვითარება, სამუშაო პრაქტიკა და სხვა) 
· თავშესაფარი და მცირე მასშტაბის ინფრასტრუქტურა (სამშენებლო და სარეაბილიტაციო სამუშაოები)
· განათლებისა და საზოგადოებრივი სერვისების ხელმისაწვდომობა
· ძირითადი უფლებების დაცვაზე ხელმისაწვდომობა (იურიდიული დახმარება) 
· [bookmark: _Hlk41646230]ცენტრალურ და რეგიონულ დონეზე მოვალეობის შემსრულებლების შესაძლებლობების გაზრდა და ტექნიკური დახმარება 

მიზანი
აღნიშნული საგრანტო კონკურსი მიზნად ისახავს სოციალური მეწარმეობის განვითარებას სამეგრელოსა და იმერეთში არსებული სოციალური საწარმოების გაძლიერების, ახალი ინოვაციური სოციალური საწარმოების ჩამოყალიბების ან სოციალური მეწარმეობის ერთი კონკრეტული სპექტრის განვითარების გზით უკვე არსებულ ბიზნესებში, რომელთაც ექნებათ მკაფიო სოციალური მისია შეამციორონ  COVID-19 პანდემიის მიერ გამოწვეული უარყოფითი შედეგები. 
კონკურსის კონკრეტული მიზნებია:
· არსებული ბიზნესისთვის: ადგილობრივი და არსებული სოციალური საწარმოების მხარდაჭერა, საქართველოში დაუცველი ჯგუფებისთვის საქონლის / მომსახურების მიწოდების მასშტაბების გაზრდის მიზნით.  მთავარ სამიზნეს წარმოადგენენ   იძულებით გადაადგილებული პირები.  

·  დამწყები ბიზნესისათვის: შექმნან ახალი სოციალური საწარმოები ან სოციალური მეწარმეობის კონკრეტული მიმართულება არსებულ ბიზნესში, მდგრადი და სოციალური პასუხისმგებლობის მქონე ბიზნესების ან სამოქალაქო საზოგადოების ორგანიზაციების მეშვეობით, რომელთაც აქვთ მკაფიო სოციალური მისია და მისწრაფება სარგებელი შეუქმნან  მოწყვლად ჯგუფებს; მთავარ სამიზნეს წარმოადგენენ   იძულებით გადაადგილებული პირები. 

საგრანტო კონკურსში მონაწილეობის კრიტერიუმები
სოციალური საწარმოები, ბიზნესები და სამოქალაქო საზოგადოების ორგანიზაციები, რომელთაც სურთ მონაწილეობა მიიღონ მიმდინარე კონკურსში სოციალური საწარმოებისთვის საგრანტო პროგრამის ფარგლებში უნდა აკმაყოფილებდეს შემდეგ კრიტერიუმებს:
1. არსებული ბიზნესებისთვის:
· იყოს რეგისტრირებული საქართველოს კანონმდებლობის შესაბამისად და ფუნქციონირებდეს სამიზნე ლოკაციებში;
· საქართველოს ტერიტორიაზე მუშაობის ისტორია შეადგენდეს არანაკლებ 12 თვეს; 
· ორგანიზაციის მისია და საქმიანობის მთავარი მიმართულებები უნდა წარმოაჩენდეს მკაფიო სოციალურ მიზანს, სოციალურად დაუცველი ჯგუფებისთვის სოციალური სარგებელის შექმნას და სამიზნე საზოგადოების კეთილდღეობის გაუმჯობესებაში წვლილის შეტანას.  მთავარ სამიზნეს წარმოადგენენ იძულებით გადაადგილებული პირები;
· ფლობდეს ყველა შესაბამის  ლიცენზიას ან ნებართვას, რომელიც საჭიროა კონკრეტულ სექტორში  საქმიანობისთვის, ასეთის არსებობის შემთხვევაში. 

2. დამწყები ბიზნესებისთვის ან ბიზნესებისთვის, რომლებსაც აქვთ სურვილი შექმნან სოციალური მეწარმეობის მიმართულება:
· იყოს რეგისტრირებული საქართველოს კანონმდებლობის შესაბამისად და ფუნქციონირებდეს სამიზნე ლოკაციებში;
· საქართველოს ტერიტორიაზე მუშაობის ისტორია შეადგენდეს არანაკლებ 6 თვეს; 
· იყოს მოქმედი ბიზნესი, რომელიც დაინტერესებულია სოციალური მეწარმეობის მიმართულების განვითარებით ან ფლობს დამწყებ სოციალურ საწარმოს დევნილთა ინტეგრაციის ხელშეწყობის მიზნით (ლდს განსაზღვრავს სტარტაპს, როგორც ბიზნესს, რომელსაც აქვს 6 თვეზე ნაკლები მუშაობის ისტორია. მესაკუთრემ/განმცხადებელმა უნდა აჩვენოს საჭირო ტექნიკური და ბიზნეს უნარების ფლობა, მათ შორის, სოციალური მეწარმეობის კონცეფციის ცოდნა, სადაც ძირითადი ყურადღება გამახვილებულია სოციალურ ზემოქმედებასა და სოციალურ პასუხისმგებლობაზე) 
· არსებული ბიზნესი, რომელიც დაინტერესებულია ბიზნესის დივერსიფიკაციითა და სოციალურად პასუხისმგებელი მოდელის დანერგვით; 
· არსებული მდგრადი სამოქალაქო საზოგადოების ორგანიზაცია (არაკომერციული სტატუსის მქონე), რომელიც დაინტერესებულია სოციალური საწარმოს შექმნით დევნილთა ინტეგრაციის კუთხით;
· ფლობდეს ყველა შესაბამის ლიცენზიას ან ნებართვას, რომელიც საჭიროა კონკრეტულ სექტორში საქმიანობისთვის, ასეთის არსებობის შემთხვევაში. 

შერჩევის კრიტერიუმები
ორივე ტიპის ბიზნეს სუბიექტებს, რომლებსაც აქვთ მკაფიო სოციალური პასუხისმგებლობის ბიზნეს მოდელი, გადაეცემათ გრანტები კონკურსის  შედეგად და შეირჩევიან შემდეგი კრიტერიუმების საფუძველზე:
1. სოციალური საწარმოს მახასიათებლები: წარმატებულმა კანდიდატმა უნდა აჩვენოს მკაფიო, გრძელვადიანი სოციალური პასუხისმგებლობის ხედვა და ჩართულობის სტრატეგია.
გასათვალისწინებელია შემდეგი ოთხი მიმართულება: 
· კლიენტების/ბენეფიციარების უსაფრთხოების მინიმალური სტანდარტების დაცვა 
· დევნილთა ინტეგრაციის ხელშეწყობა  მიზნობრივი ბიზნეს აქტივობების საშუალებით, დევნილთა დასაქმების, დევნილთა უნარების განვითარების და ზოგადად, დევნილთა შრომის ბაზარზე ჩართულობის ხელშეწყობით.
· მომსახურების ღირებულების გამჭვირვალობა კლიენტებისთვის / ბენეფიციარებისთვის  
· სოციალური პასუხისმგებლობა თანამშრომლების , საზოგადოების, იძულებით გადაადგილებული პირების ჩათვლით და გარემოს მიმართ 

2. სოციალური სარგებელი: წარმატებულმა კანდიდატმა უნდა აჩვენოს, რომ მისი საქმიანობა  დადებითად აისახება სოციალურად დაუცველი ჯგუფების, ინდივიდების და ოჯახების სოციალურ-ეკონომიკურ მდგომარეობაზე.
იმისათვის რომ მიღწეულ იქნას სოციალური სარგებლიანობის მიზნები, პროექტმა ზეგავლენა უნდა მოახდინოს ქვემოთ აღწერილი მიმართულებებიდან ერთ-ერთზე მაინც:

· Covid-19- ის საზიანო სოციალურ-ეკონომიკური გავლენის აღმოფხვრის ღონისძიებები, რომლებიც ფოკუსირებულია იძულებით გადაადგილებულ პირებზე (დევნილებზე) და სხვა დაუცველ ჯგუფებზე.
· დევნილთა ინტეგრაციის ხელშეწყობა იმ მომსახურებისა და საქონლის მიწოდების გზით, რომელიც პასუხობს მოწყვლადი ჯგუფების, პირველ რიგში, დევნილთა  საჭიროებებს
· გეოგრაფიული წვდომა მოშორებით არსებულ თემებთან, სოფლის ტიპის დასახლებებთან და  იგპ-ების მაღალი კონცენტრაციით გამორჩეულ დასახლებებთან
· ქალების, ახალგაზრდების ჩართულობა და ასაკის გათვალისწინება ძირითადად დევნილთა დასახლებებში
· დასაქმების შესაძლებლობა ეძლევა პირდაპირ თუ ირიბად დევნილ მოსახლეობას
· ინოვაციური ან საჭიროებაზე დამყარებული სერვისების მიწოდება, რომელიც არ არის ხელმისაწვდომი სამიზნე არეალში მოწყვლად ჯგუფებში Covid-19- ის მიერ გამოწვეული სოციალურ-ეკონომიკური უარყოფითი ზემოქმედების შემცირების  მიზნით. 

3. მდგრადობა: წარმატებულმა კანდიდატმა უნდა დაადასტუროს, რომ მის მიერ წარმოდგენილი პროექტი მდგრადია  და აჩვენოს:
· სოციალური საწარმოს ფინანსური თვითუზრუნველყოფა 
· მოგების რეინვესტირების პოტენციალი ორგანიზაციის სოციალური მიზნების განსახორციელებლად, განსაკუთრებით დევნილთა ინტეგრაციის მხარდასაჭერად 
· ნებისმიერი წვლილი გაწეული ახალი უნარების და კომპეტენციის შეძენის მიზნით, როგორც მდგრადობის ელემენტი 

4. სოციალური პასუხისმგებლობის მართვის გამოცდილება და შესაძლებლობები: წარმატებული კანდიდატი უნდა ფლობდეს სათანადო რესურსებს გრანტის ადმინისტრირებისთვის: 
· მმართველი გუნდი,რომელსაც კარგად აქვს გაცნობიერებული სოციალური საწარმოს მართვა და ბიზნესის დაგეგმვა 
· პასუხობს სოციალური პასუხისმგებლობის მანდატს და კონკურსის ზოგად მიზანს, ხელი შეუწყოს დევნილთა ინტეგრაციას საქართველოში 
· ხელს უწყობს  უნარების განვითარებას მოწყვლად ჯგუფებში, მაშო შორის იძულებით გადაადგილებულ პირებში. 

5. ბიზნეს მოდელის შესაბამისობა და ეფექტურობა: წარმატებულმა კანდიდატმა უნდა მიუთითოს, რომ ის ფლობს სიცოცხლისუნარიანი ბიზნესის ყველა ელემენტს, მათ შორის:
· ფინანსურ ჩანაწერებსა და პროგნოზებს
· საბაზრო ოპერაციების, მომხმარებლებისა და შესაძლებლობების (შეზღუდვები და პოტენციალი) სწორ აღქმას
· ადგილობრივი კონკურენტების ანალიზს 
· რისკის შეფასებასა და გამოვლენილი პოტენციური რისკის გამკლავების უნარს
· მიწოდების ქსელების საფუძვლიან ცოდნას
· ბიზნესისთვის საჭირო ტექნიკურ უნარებს
შენიშვნა: კომიტეტი რომელიც დაინიშნება წარმატებული კანდიდატების შერჩევის მიზნით, გადაწყვეტილებას მიიღებს თითოეული განმცხადებლის განხილვის შედეგად, საგრანტო შერჩევის კომიტეტის წევრების მიერ დადგენილი ქულების საფუძველზე. ასევე, ლდს იტოვებს უფლებას აწარმოოს მოლაპარაკება  გრანტის თანხის მოცულობაზე, იმ შემთხვევაში თუ ის არარელევანტური და არარეალურია.  


განხორციელების პროცედურა
1. ნაბიჯი პირველი: განაცხადების წარდგენა- დაინტერესებულმა მსურველებმა პირველ რიგში უნდა წარმოადგინონ შევსებული წინასწარი განაცხადის ფორმა, რომელიც შედგება რამდენიმე კითხვისაგან ბიზნესის  და ორგანიზაციის სოციალური მისიისა და მანდატის შესახებ. შერჩევის კომიტეტი განიხილავს მიღებულ წინასწარი განაცხადის ფორმებს და ასევე დადასტურებულ საველე ინფორმაციას, იმისათვის რომ სწორად მოხდეს  დასაფინანსებელი   ბიზნესების წინაწარი გადარჩევა. 
2. ნაბიჯი მეორე: ბიზნესის სრულყოფილი  განაცხადების წარდგენა ფინანსური ნაწილის ჩათვლით -  გადარჩეულ აპლიკანტებს მოეთხოვებათ უფრო დეტალური ბიზნეს კონცეფციის წარდგენა, რომელიც ცალსახად აღწერს თუ როგორ ზეგავლენას იქონიებს შემოთავაზებული გრანტი ბიზნესის საქმიანობაზე  და დაეხმარება სოციალური მისიის მიზნების და ამოცანების მიღწევის თვალსაზრისით.
3. ნაბიჯი მესამე: ბიზნეს ტრენინგი- შერჩეული კანდიდატები მოწვეულ იქნებიან სავალდებულო ტრენინგ პროგრამაზე, რომ გაიღრმავონ თავიანთი ცოდნა ან გაიუმჯობესონ უნარ-ჩვევები სოციალურ მეწარმეობაზე და შეძლონ ბიზნესის უკეთესად მართვა. ტრენინგები, რომელსაც ჩაატარებს  სერვისების მომწოდებელი კომპანია დაიგეგმება კანდიდატებისთვის ხელსაყრელ  ლოკაციებზე. 
4. ნაბიჯი მეოთხე: გრანტის დამტკიცება - შერჩევის კომიტეტი მიიღებს საბოლოო გადაწყვეტილებას გრანტის დამტკიცების შესახებ და იტოვებს უფლებას შეამციროს / შეცვალოს საგრანტო თანხა მიღებული განაცხადების ხარისხის საფუძველზე. 
5. ნაბიჯი მეხუთე: გრანტის გადაცემა და მონიტორინგი- გრანტის დამტკიცების შემდეგ, გრანტის მიმღები ხელს მოაწერს სავალდებულო ხელშეკრულებას ლდს- სთან, რომელიც განსაზღვრავს გრანტის განკარგვის პირობებს. შესყიდვების პროცესს უხელმძღვანელებს ლდს, ლდს-ს შესყიდვის წესებისა და პროცედურების შესაბამისად, შერჩეული გრანტის მიმღების მიერ მოწოდებული ტექნიკური მახასიათებლების საფუძველზე მოთხოვნილ საგრანტო ნივთებზე, გამოყოფილი ბიუჯეტის ფარგლებში. 
გრანტის თანხის გახარჯვა დაუშვებელია:
· სამუშაო კაპიტალის და სახარჯო მასალის, აქციების ან ნედლეულის შესყიდვისთვის ნებისმიერი წარმოების მიზნით  
· ქირის გადახდის, ქონების შეძენის, სესხების ან გირაოს დაფარვის მიზნით
· ხელფასების ანაზღაურების ან პერსონალის ნებისმიერ ხარჯის დასაფარად, რაც უკავშირდება განაცხადს 
გრანტი მხოლოდ და ექსკლუზიურად შედგება საწარმოო აქტივებისგან, რომლებიც მოგვიანებით გადაეცემა გრანტის მიმღებს სრულ საკუთრებაში.

თანხა და სხვა პირობები 
· ინდივიდუალური საგრანტო თანხის მოცულობა არ უნდა აღემატებოდეს 4000 ევროს თითო განმცხადებელზე, შესაძლებელია მაქსიმუმ ორი განმცხადებლის გაერთიანებული პროექტის განხილვა.
· ლდს-ს და გრანტის მიმღების ორმხრივი ვალდებულებები ძალაში რჩება საგრანტო კონტრაქტის ხელმოწერიდან 4 თვის განმავლობაში. ლდს იტოვებს უფლებას რეგულარული მონიტორინგი გაუწიოს მიმღებ ბიზნესს ამ პერიოდში ან მის შემდეგ, მაქსიმუმ 1 წლის განმავლობაში.
· გრანტის მიმღები სარგებლობს გრანტის გამოყენების დაუყოვნებელი უფლებით, მიწოდებისთანავე, მაგრამ მას არ ექნება უფლება გაყიდოს ან გააქირავოს გრანტის შედეგად შეძენილი საწარმოო აქტივი 1 წლის განმავლობაში.

ვადები
· კონკურსი განაცხადების წარდგენაზე - გამოცხადება: 26 ოქტომბერი, 2020  
· ბოლო ვადა: 6 ნოემბერი 2020
· გრანტის მიმღებთა წინასწარი შერჩევა და შერჩეული კანდიდატების დამტკიცება: 2020 წლის ნოემბრის ბოლო 
· წინასწარი განაცხადების  მიღება:  დაინტერესებულმა  აპლიკანტებმა შევსებული წინასწარი განაცხადის ფორმა უნდა წარადგინონ ლდს-ის ოფისში  შემდეგ მისამართზე: 8 მარტის ქუჩა N1, ზუგდიდი; ან გამოაგზავნონ  ლტოლვილთა დანიის საბჭოს ელექტრონული ფოსტის მისამართზე:  geo-drc@drc.ngo არაუგვიანეს 2020 წლის 6 ნოემბრისა.  თემის ველში უნდა მიეთითოს: „საგრანტო კონკურსი სოციალურ მეწარმეობაზე“ 

